
 ᖃᐅᔨᒪᔭᐅᑎᑦᓯᒍᑏᑦ ᐱᓇᓱᑦᑎᑖᕐᓯᒪᓂᑦᑎᓂᒃ ᐱᓇᓱᐊᕐᓂᐊᑐᒥᒃ ᐃᒫᙰᓚᔨᐅᓗᓂ 

ᓄᓇᕕᒻᒥ ᐊᑕᐅᓯᐅᓚᕿᖓᔪᒥᒃ ᐱᒍᑦᔨᐅᑎᑦᓴᓂᒃ ᐃᓚᒌᓂᒃ ᐅᕕᒐᕐᑐᓂᓪᓗ.  
 
 
 

ᑰᑦᔪᐊᒥᑦ, ᒣ 8ᒪ 2017 – ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐅᐱᒍᓱᑦᓱᑎᒃ ᖃᐅᔨᒪᔭᐅᖁᔨᕗᑦ 
ᒣᓇ ᐴᓐᒥᒃ ᐱᓇᓱᑦᑎᑖᕋᒥᒃ ᐃᒫᙰᓚᔨᐅᓚᖓᔪᒥᒃ ᓄᓇᕕᒻᒥ ᐅᕕᒐᕐᑐᓂᒃ ᐃᓚᒌᓂᓪᓗ ᐱᒍᑦᔨᐅᑏᑦ 
ᐊᑕᐅᓯᐅᓕᖓᑎᑕᐅᕙᓪᓕᐊᓂᖓᓂᒃ. 
 
ᐊᖓᔪᕐᖄᖃᕐᓗᓂ ᓄᓇᓕᓕᒫᓂ ᐃᒫᙰᓚᔨᐅᓂᕐᒧᑦ ᑲᑎᒪᔨᓂᒃ ᐅᕕᒐᕐᑐᓂᒃ ᐱᒍᑦᔨᐅᑏᑦ ᐱᓪᓗᒋᑦ 
ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓂᒃ, ᐃᒫᙰᓚᔨ ᖃᐅᔨᒋᐊᕐᕕᖃᖃᑦᑕᓚᖓᔪᖅ 
ᓄᓇᕕᒻᒥᐅᓂᒃ ᐊᓪᓚᖃᑦᑕᓂᐊᕐᑕᒥᓂᒃ, ᓄᐃᑦᓯᒍᑎᑦᓴᓂᒃ ᓄᓇᓕᓕᒫᓂ ᓯᕗᓂᕆᔭᐅᒍᒪᔪᒥᒃ ᐃᓚᒌᑦ 
ᐅᕕᒐᕐᑐᐃᓗ ᐱᒍᑦᔭᐅᒍᑎᖏᓐᓅᓕᖓᔪᓂᒃ ᕿᓄᒍᑎᑦᓴᓕᐅᕈᑕᐅᓛᕐᑎᓗᒋᑦ ᑯᐯᒃᑯᑦ ᑲᕙᒪᖓᓄᑦ,, 
ᐱᓇᓱᖃᑎᖃᕐᓗᑎᒃ ᒪᑭᕝᕕᑯᓐᓂᒃ, ᐊᖏᖃᑎᒌᒍᑎᒋᓗᒍ ᐊᑐᕐᑕᐅᒍᓐᓇᑎᑦᓯᒍᑎᑦᓴᒥᒃ ᐅᖃᐅᓯᕐᓂᒃ 
37.5ᒦᑦᑐᓂᒃ ᐅᕕᒐᕐᑐᐃᑦ ᓴᐳᒻᒥᔨᖏᑦᑕ ᐱᖁᔭᖏᓐᓂ ᓄᓇᕕᒻᒥ. ᐅᖃᐅᓰᑦ 37.5ᒦᑦᑐᑦ 
ᐱᕕᑦᓴᖃᕐᑎᓯᒍᑕᐅᒻᒪᑕ ᓄᓇᓕᑐᙯᑦ ᓄᓇᓕᒥᓂ ᐃᒻᒥᓂᒃ ᓂᑦᔮᕈᑎᑦᓴᓕᐅᖃᑦᑕᓂᐊᕐᑎᓗᒋᑦ 
ᐅᕕᒐᕐᑐᐃᑦ ᓴᐳᒻᒥᔨᖏᓐᓅᓕᖓᔪᓂᒃ ᐊᒻᒪᓗ ᐊᓯᐊᒍᖔᖅ ᓴᐳᑦᔨᒍᑎᑦᓴᓯᐅᖃᑦᑕᓗᑎᒃ ᐃᓚᒌᓂᒃ 
ᕿᑐᕐᖓᐅᔪᓂᓪᓗ. ᐱᓇᓱᖃᑎᒋᓗᒋᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ ᐋᓐᓂᐊᕖᒃ, 
ᑕᒪᓐᓇ ᓄᐃᑦᓯᒍᑕᐅᒐᔭᕐᒪᑦ ᓄᓇᕕᒻᒥ ᐊᑕᐅᓯᐅᓚᕿᖓᔪᒥᒃ ᐱᒍᑦᔨᐅᑎᑦᓴᓂᒃ ᐃᓚᒌᓂᒃ 
ᐅᕕᒐᕐᑐᓂᓪᓗ.     

“ᒣᓇ ᐅᕕᒐᕐᑐᐃᑦ ᓴᐳᒻᒥᔨᒃᑯᖏᓐᓂ ᐱᓇᓱᐊᓕᓂᐅᒐᒥ ᐃᑯᓪᓚᑎᑦᓯᒐᓱᐊᕈᑎᓕᕆᓂᕐᒥᓗ ᑖᑦᓱᒧᖓ 
ᐱᓇᓱᒐᕐᒧᑦ ᐱᒻᒪᕆᐊᓗᒻᒧᑦ ᐃᓕᑦᓯᐊᕈᓇᐅᓚᖓᕗᖅ. ᐅᖃᕐᑐᖅ ᑲᒪᔨᒻᒪᕆᖓ ᐃᓅᓕᑦᓯᕕᐅᑉ 
ᐋᓐᓂᐊᕕᐅᑉ, ᔦᓐ ᐳᑐᐃᖕ”. 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ, ᑭᒡᒐᑐᕐᓱᑎᒃ ᐱᓇᓱᖃᑎᒋᔭᓕᒫᒥᓂᒃ, ᐅᐱᒍᓱᑉᐳᑦ 
ᑐᖕᖓᓱᑦᑎᓯᑦᓱᑎᓪᓗ ᒣᓇ ᐴᓐᒥᒃ ᑕᒪᑐᒥᖓ ᑲᔪᓯᓚᖓᓂᖓᓄᑦ ᕿᓚᓈᕐᓱᑎᓪᓗ 
ᐃᑲᔪᕐᓯᓂᕆᓚᖓᔭᖓᓂᒃ. 

 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ 1995-ᒥ ᓄᐃᑕᐅᓯᒪᑦᓱᑎᒃ ᔦᒥᓯ ᐯᒥ ᑯᐯᓪᓗ ᑕᕐᕋᖓᓂ 
ᐊᖏᖃᑎᒌᒍᑎᒧᑦ.  ᐱᒍᑦᔨᓱᑎᒃ ᑯᐯᑉ ᑕᕐᕋᖓᓂᒃ 55 ᖁᓛᓃᑦᑐᓕᒫᒥᒃ ᐃᓗᓯᓕᕆᓂᕐᓂᒃ ᐃᓄᓕᕆᓂᕐᓂᓗ ᓄᓇᓖᑦ 
ᖁᓕᓪᓗ ᓯᑕᒪᓪᓗ ᐃᓄᖏᓐᓂᒃ. 
 
 
ᑐᓴᕐᑎᓯᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

ᐸᕐᓀᓂᕐᓄᑦ ᐱᔭᑦᓴᓕᕆᓂᕐᓄᓗ ᐊᓪᓚᕕᒻᒥᑦ 
 
ᑐᑭᓯᒋᐊᕐᑐᕕᑦᓴᖅ: ᐱᐊᓐ ᒍᐊᑦ 
 ᑐᓴᕋᑦᓴᓂᐊᕐᑎᖓ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
  

819 964-2222 ext. 258 

